
A1v 

¶ Lieber leſer hernach volgen die wort Dauids/ 

Pauli/ vnd Hieronymj die er ſelbſt vnd auß andern 

ſchrifften anzaygt. Die liß / ſy ſein̄ kurʒ/ doch yeder 

rechtglaübigen verlobten ordenns perſon ʒů warer 

ſterckh/ troͤ/ vnd warnung genuͤeg. Der allmächtig 

verleyhe vnns allen/ ſein goͤttliche gnad/ bekerung/ 

vnd erhalltung. Sprecht von hertʒen eüch vn̄ mir. 

Amen. 

Pau.j.ad Thuno.v. 

So ſy in vnkeüſchait gayl werden/ woͤtlen ſy hey⸗ 

raten in Chrifto. Vnd haben jr verdamnuß dan̄ ſy 

jren erſten glauben eyttl gemacht vnd prochen ⁊c. 

Pſal. lxxv. Vnd Pau.j. Corin.x 

Gelobt vnnd layßt dem herren eüer gelüb/ Got ift 

getrew der Eüch über eüer vermügen nit läßt ver⸗ 

ſuͦecht werden/ ſonnder er fürkompt auch die an⸗ 

fechtung auf das jrs erleyden kündt. 


